
      [image: The spirit Nat Pouk Si. Illustration]
    
Nhuôs sâuz Nat Pouk Si li txux cêr môngl

Nênhs sâu: Dr. Zar Ni Win.
Nênhs vuôv shangv: Kan Htoo Aung
Tsêr  yưv ntơưr: The Asia Foundation
Nênhs nzênhr: Zangx Ak Paok, Vur Văngk Sôngk

Bangv nzênhr tâu UNICEF Viêx Nangk haz Vênhv Khuz shux Zaoz zux Viêx Nangk pangz txưv


      [image: The Asia Foundation Logo. Image]
    

      [image: The spirit Nat Pouk Si is standing together with other children listening to a person talk. Illustration]
    
Ntaox tês thâuk nzur, muôx iz tul sâuz zâu bê hu Nat Pouk Si. Sâuz laoz iz huôv chaor nhuôs hâur jaol Du Wae Wae hmaor nhav. Sâuz nhav pangz mangx puôz nhuôs cơưv hênhr haz hluz tuôx muôx jus.


      [image: The spirit Nat Pouk Si is talking to the villagers about a disease. Illustration]
    
Ti nor, têx jaol nhaoz buôk tưz tsuv shênhv shangv viv căngz maoz. Jêx jaol thaor sâuz Nat Pouk Si pangz tir tangr fâuv maoz, tsi khơưk cik tru têx nhik nhuôs hâur jaol.


      [image: The spirit Nat Pouk Si is talking to a rabbit. Illustration]
    
Nat Pouk Si xangr lul têx nuv nưl cưr langv pangz tâu chaor nhik nhuôs.

Iz tul luôr bê hu Phoe Shwe Yone puv Nat Pouk Si haz nus:
- Caox tsênhv xangr lul zangv đangz tsi ax?

Nat Pouk Si têz:
- Cur tsi pâuz zuôr heik đangz tsi tru chaor nhik nhuôs cha pangz nưl puôz tangr tâu maoz.


      [image: The rabbit tells the spirit Nat Pouk Si to go and see grandpa Ziwaka. Illustration]
    
Phoe Shwe Yone thix xangr:
- Zơưv Ziwaka nhaoz făngz pêx đrôngl jôngr. Nưl laok six pâuz thôngz. Nưl cưr langv kra tru caox cêr pangz chaor nhik nhuôs. Caox tsuv môngl nrar zơưv Ziwaka cha thaor nưl li lul kruôz kra.


      [image: The spirit Nat Pouk Si is talking to a banyan tree. Illustration]
    
Nat Pouk Si qir têl môngl nrar zơưv Ziwaka. Sâu cêr môngl, Nat Pouk Si njiz iz tsaoz phangx khuv.

Sâuz jâuv hâur chêx nzôngr nzông haz nus:
- Zơưv cưr langv kra cur cêr môngl zơưv Ziwaka li tsêr puôk laoz?


      [image: The banyan tree is offering the spirit Nat Pouk Si fruit to eat. Illustration]
    
Tsaoz ntông phangx khuv seiz grêl haz heik:
- Zôx, caox zaos tul mêr sâuz zâu! Seiz qangv caox tsênhv yeiz plangz. Nor, naox mêr njik txir ntông tâu, iz njik cur zar kra cêr tru caox.

Nat Pouk Si laok six cxơưx lul nuv pangz chaor nhik nhuôs haz môngl nrar zơưv Ziwaka viv lê nưl tsi tâu naox đangz tsi.


      [image: The spirit Nat Pouk Si by a bridge asking for directions to grandpa Ziwaka. Illustration]
    
Thâuk naox txir tangl, Nat Pouk Si tưz tsâu plangz, nưl tưz puv thaor jông đuô. Nưl lơưr cêr tsaoz ntông phangx khuv kra. Thâuk môngl txus iz tul qaox, tul nhuôs sâuz zâu tsak traor nus cêr môngl zơưv Ziwaka tsêr.


      [image: The bridge tells the spirit Nat Pouk Si to wash up in the stream. Illustration]
    
Tul qaox seiz Nat Pouk Si tangl heik:
- Zuôr nzuôr chêr hâur tul đêx nor. Cêr môngl zơưv Ziwaka tsêr tsênhv đê thêv haz caox zuôr tsuv tuôr jur zul li chêr hur si. Txaox kangz cur zar kra cêr tru caox.


      [image: The spirit Nat Pouk Si is washing himself in the stream. Illustration]
    
Nat Pouk Si tsênhv laok six mangx haz tsi xangr nzuôr chêr, tangz chaor nhik nhuôs li đangl jus nhaoz txix nưl. Viv lê, nưl tưz uô lơưr tul qaox li zaoz qơưx. Nưl puv laok six thaor jông ntơưv tul đêx langx nzas.


      [image: The spirit Nat Pouk Si talks to a hill about directions to grandpa Ziwaka. Illustration]
    
Thâuk môngl lơưr txux cêr tul qaox kra, nhuôs sâuz zâu môngl txus iz luz trôngz lux haz ndê taox. Zơưv Ziwaka nhaoz đrôngl jôngr săngz trôngz taov u viv lê nưl nus trôngz seiz puôk muôx pêv txux cêr.

Trôngz heik:
- Tsi muôx. Tangz thâuk ndê txus sâu njik trôngz, caox tsuv seiz jangv haz su shiv thâuk ntêx traor môngl.


      [image: The spirit Nat Pouk Si is walking up the steep hill. Illustration]
    
Jal ndê taox laok six ntêr haz  khêv nangx. Tangz sâuz Nat Pouk Si tưz truôx saz hlang đhâu iz huôv cha pangz tâu chaor nhik nhuôs.


      [image: The spirit Nat Pouk Si is resting on top of the hill. Illustration]
    
Thâuk ndê txus njik trôngz, ntux jangv laok six jông gâux. Xix pênhv truôx saz môngl txus zơưv Ziwaka tsêr, tangz nhuôs sâuz zâu tưz cuiz tênhv nôngs lơưr trôngz lê lul kruôz kra. Nưl pư grêl su shiv haz pư tsâus jâus hlao.


      [image: The spirit Nat Pouk Si talks to grandpa Ziwaka about his journey. Illustration]
    
Su shiv đhâu iz tsis jus, sâuz Nat Pouk Si traor kangz ndê cêr haz xâu kangz tưz nrar tâu zơưv Ziwaka. Nat Pouk Si par lul iz huôv chaor pêv yưv tơưv sâu nưl txux cêr tuôx nor.

Txaox kangz, nưl nus:
- Uô lê changl cur cưr langv pangz tâu chaor nhik nhuôs tangz paor haz jông maoz ax?


      [image: A child is taking a shower, another child is tired, one child is eating healthy, one child is running and one child is cuddling his kitten. Illustration]
    
Zơưv Ziwaka têz:
- Cha muôx jus, chaor nhik nhuôs zar tsuv uô iz huôv chaor nuv caox tưz uô sâu cêr tuôx txus nor. Nưl puôz zuôr tsuv muôx krâur naox txâuk pưr zuv, xưk txir ntông phangx khuv tưz khơưk. Nưl puôz tsuv nzuôr têl haz tuôr jur hur si, xưk thâuk caox nzuôr chêr ntơưv tul đêx. Haz nưl puôz tsuv pư txâuk, thôngx xưk caox tưz pư sâu njik trôngz. Nưl puôz tưz zuôr vênhv tôngv, xưk uô vangx luôs haz đha uô si, thôngx xưk caox tưz môngl cu tơư tuôx nor. Zangv taov kangz đuô zaos cêr hmaor nhav. Chaor nhik nhuôs zuôr tâu chuôz thênhx hmaor nhav. Chaor nhik nhuôs zuôr caox li cêr hmaor nhav haz chuôz thênhx li cêr hmaor nhav. Nor zaos têx nuv chaor nhik nhuôs xangr zuôr cha tuôr jur đangl jus.


      [image: The spirit Nat Pouk Si is happy. Illustration]
    
Nat Pouk Si laok six sur saz thâuk tâu traor lul đrus chaor nhik nhuôs haz kênh pheiz đrus jêx jaol têx zangv nưl tưz cơưv tâu lul cêr chax muôx jus haz khu jông zangv maoz nor. Zaos nhik nhuôs haz chuôz thênhx uô lơưr lul kruôz kra, puôz tưz pangz iz chuôz thênhx laoz muôx đangl jus. Nat Pouk Si nhav nhik nhuôs. Nưl tsênhz zaos iz tul sâuz jông saz.


      [image: The spirit talks to grandpa, the spirit is happy, the spirit talks to the rabbit and the spirit talks to the people. Illustration]
    
Têx lu lul nus

1.Viv uô changl Nat Pouk Si môngl njiz zơưv Ziwaka? 
2. Nat Pouk Si tưz njiz lênhx tưs sâu cêr môngl txus zơưv Ziwaka li tsêr?
3. Zơưv Ziwaka heik đangz tsi tru Nat Pouk Si?
4. Nhik nhuôs cưr langv uô đangz tsi cha muôx jus?


      [image: The Asia Foundation Logo. Image]
    
This book was created through a collaboration between Third Story Project and The Asia Foundation. The Third Story Project creates and produces children’s books in Burmese and other Myanmar languages to distribute free of charge to children around Myanmar. The stories are written and illustrated by Myanmar artists for a Myanmar audience and address issues of peace, tolerance, diversity, gender, environment, and child rights.

